

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կրթահամալիրի կառուցման համար նախատեսված գումարի շրջանակներում կատարել վերաբաշխում կատարողնեի միջև՝ 2,920,000.0 հազար դրամի չափով՝ արդյունքում ՀՀ քաղաքաշինության կոմիտեից Հայաստանի տարածքային զարգացման հիմնադրամին, որը տվյալ ծրագրի շրջանակներում ստանձնել է ՀՀ կրթության, գիտության, մշակույթի և սպորտի  նախարարության՝ որպես ԲՍԿ–ի լիազորությունները, փոխանցելով թվով 10 կրթահամալիրի կառուցման աշխատանքների պատվիրատու մարմնի լիազորությունները:
Միաժամանակ, Նախագծով նախատեսվում է ՀՀ կրթության, գիտության, մշակույթի և սպորտի նախարարության և Գեղարքունիքի մարզպետի աշխատակազմի ենթակայությամբ գործող թվով 5 հանրակրթական դպրոցին հատկացնել կապիտալ դրամաշնորհներ 31,448.6 հազար դրամի չափով՝ վերջիններիս խնայողությունների հաշվին: Գումարն ուղղվելու է դպրոցների շենքային պայմանների և գույքային հագեցվածության բարելավմանը: 

Ընթացիկ իրավիճակը և խնդիրները.
ՀՀ կառավարության կողմից որդեգրած «մինչև 2026թ․ 300 դպրոցի կառուցում/վերակառուցում/հիմնանորոգում» ծրագրի շրջանակներում շինարարական աշխատանքները համաչափորեն բաշխելու և շինարարական աշխատանքների վերահսկողության արդյունավետությունը բարձրացնելու նպատակով ՀՀ կառավարության 21.03.2024թ․–ի N 394-Ն որոշմամբ փոփոխություններ և լրացումներ կատարվեցին ՀՀ կառավարության 30.11.2023թ․–ի N 2093-Ն որոշման մեջ և թվով 10 կրթահամալիրի համար պատվիրատու մարմին սահմանվեց Հայաստանի տարածքային զարգացման հիմնադրամը, որոնցից 1–ը՝ Արագածոտնում, 4–ը՝ Գեղարքունիքում, 4–ը՝ Լոռիում, 1–ը՝ Սյունիքում։ Այդ հաստատություններն են․

	ԿՐԹԱՀԱՄԱԼԻՐՆԵՐ

	ՀՀ Արագածոտնի մարզ

	գ․ Ճարճակիսի կրթահամալիր

	ՀՀ Գեղարքունիքի մարզ

	գ․ Կախակնի կրթահամալիր

	գ․ Արեգունու կրթահամալիր

	գ․ Փոքր Մասրիկի կրթահամալիր

	գ․ Մաքենիսի կրթահամալիր

	ՀՀ Լոռու մարզ

	գ․ Բազումի կրթահամալիր

	գ․ Միխայլովկայի կրթահամալիր

	գ․ Կաթնառատի կրթահամալիր

	գ․ Գարգառի կրթահամալիր

	ՀՀ Սյունիքի մարզ

	Սիսիան համայնքի Շաքիի կրթահամալիր



Նախագծով նաև դպրոցների տնտեսումների հաշվին 31.4 մլն ՀՀ դրամ գումար է հատկացվում է ՀՀ կրթության, գիտության, մշակույթի և սպորտի նախարարության թվով 3 դպրոցի գույքային հագեցվածության և Գեղարքունիքի մարզպետի աշխատակազմի ենթակայությամբ գործող թվով 2 դպրոցի ջեռուցման աշխատանքների իրականացման նպատակով։  Այդ դպրոցներն են.
· «Երևանի լսողության խանգարումներ ունեցող երեխաների հատուկ կրթահամալիր» ՊՈԱԿ (ճաշարանի գույքի ձեռքբերում)․
· «Ալավերդու Ստ․ Շահումայնի անվան թիվ 5 ավագ դպրոց» ՊՈԱԿ (տեսախցիկների ձեռքբերում)․
· «Գյումրու թիվ 45 միջնակարգ դպրոց» ՊՈԱԿ (էլեկտրոնային գրատախտակի ձեռքբերում)․
·  «Վանևանի միջնակարգ դպրոց» ՊՈԱԿ (ջեռուցման աշխատանքների ձեռքբերում)․
· «Ճամբարակի թիվ 4 միջնակարգ դպրոց» ՊՈԱԿ (ջեռուցման աշխատանքների ձեռքբերում)։
Նախագծով նաև միջտողային փոփոխություններ են կատարվում դպրոցների համար ձեռք բերվող գույքի մասով՝ բյուջետային հատկացումները հայտարարված մրցույթներին համապատասխանացնելու նպատակով։

Կարգավորման նպատակը և բնույթը.
Որոշման նախագծի ընդունմամբ կկատարվի վերաբաշխում 300 դպրոցի ծրագրի կատարողների միջև:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում նախատեսվում է եկամուտների և ծախսերի ավելացում 31,448.6 հազար դրամի չափով, իսկ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »

· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:

Նախագիծը բխում է նաև ՀՀ կառավարության 21.03.2024թ․–ի N 394-Ն  որոշումից։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



